
Rishigautamakritam Shankara Stotram

ઋષિગૌતમકૃતં શઙ્કરસ્તોત્રમ્

(શિવરહસ્યાન્તર્ગતે ઉગ્રાખ્યે)
ઋતં સત્યં પરં બ્રહ્મ પુરુષં કૃષ્ણપિઙ્ગલમ્  ।
ઊર્ધ્વરેતં વિરૂપાક્ષં વિશ્વરૂપં ભજાન્વહમ્॥ ૮૫॥
યો વેદાન્તૌઘમૃગ્યાત્મા યો વેદાન્તશિરોમણિઃ ।
તમેવ દેવદેવેશં ભજ શઙ્કરમન્વહમ્॥ ૮૬॥
યો વિષ્ણુમૌલિમન્દારમકરન્દ્રાર્દપાદુકઃ ।
તમેવ દેવદેવેશં ભજ શઙ્કરમન્વહમ્॥ ૮૭॥
કન્દર્પદર્પદમનો યો નિત્યો યો મનોન્મનઃ ।
તમેવ દેવદેવેશં ભજ શઙ્કરમન્વહમ્॥ ૮૮॥
વિદારિતનૃસિમ્હો યો યોઽસૌ શારભરૂપધૃક્ ।
તમેવ દેવદેવેશં ભજ શઙ્કરમન્વહમ્॥ ૮૯॥
યતઃ સર્વમભૂદ્દૃશ્યં  જગદેતચ્ચરાચરમ્ ।
તમેવ દેવદેવેશં ભજ શઙ્કરમન્વહમ્॥ ૯૦॥
યદ્ભયાત્પવતે વાતો યદ્ભીત્યોદેતિ ભાનુમાન્ ।
તમેવ દેવદેવેશં ભજ શઙ્કરમન્વહમ્॥ ૯૧॥
યદ્ભયાદનલેન્દ્રૌ ચ સ્વસ્વકર્મણિ તિષ્ઠતઃ ।
તમેવ દેવદેવેશં ભજ શઙ્કરમન્વહમ્॥ ૯૨॥
યો અગ્નાવોષધીષ્વપ્સુ વિશ્વં વ્યાપ્યાધિતિષ્ઠતિ ।
તમેવ દેવદેવેશં ભજ શઙ્કરમન્વહમ્॥ ૯૩॥
યોઽનન્તો નિષ્કલોઽનન્તો નિર્ગુણો નિરુપાધિકઃ ।
તમેવ દેવદેવેશં ભજ શઙ્કરમન્વહમ્॥ ૯૪॥
યઃ સર્વકર્તા સર્વાત્મા સર્વસાક્ષી સદાશિવઃ ।

તમેવ દેવદેવેશં ભજ શઙ્કરમન્વહમ્॥ ૯૫॥
॥ ઇતિ શિવરહસ્યાન્તર્ગતે ઋષિગૌતમકૃતં શઙ્કરસ્તોત્રં સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૧। ૮૫-૯૫॥

